
1928 ҫулта С. Максимов капелла ӗҫне Федор Павлова 
явӑҫтарма шутлать - Павлов пултаруллӑ музыкант ҫеҫ мар, Мак
симовен ҫамрӑк чухнехи тусӗ пулни те, паллах, витӗм кӳнӗ. Ҫул-
ӗпе те, пӗлӳ шайӗпе те Ф. Павлов, В.Воробьевпа танлаштарсан, 
Максимова ҫывӑхрах пулнӑ, искусство ҫине те вӗсем пӗр пекрех 
пӑхнӑ. Максимов шучӗпе, Федор Павлович музыка ӗҫне таврӑн-
сан хор ҫитӗнӗвӗсем тата пысӑкрах пулма пултарнӑ. Пӗррехинче 
вӗсен хушшинче ҫакнашкал калаҫу пулса иртнех пулӗ: 

- Федя, эс адвокатурӑра тата нумай ӗҫлесшӗн-и? Ҫырма та 
пӑрахрӑн, дирижер ӗҫӗ ҫине те аЛ султан. Чиновника тухасшӑн-
им? Халӑх каҫармӗ. Музыкӑпа ӗҫлемелле санӑн, сцена ҫине тух-
малла. Юррусенехӑвӑнтанлайӑхрах юрлаттаракан пулмастех... 

- Хам та ҫапла шутлатӑп, унашкал калаҫса суракан чӗрене 

РЕДАКЦИРЕН. Ӳнер докторе М.Г.Кондратьев архивсенче 
упранса юлнӑ документсемпе усӑ курса Василий mama Ген-
надий Воробьев композиторсем ҫинчен кӗнеке ҫырса 
пӗтерчӗ. Ҫывӑх вӑхӑтра вӑл «Композиторы Воробьевы» 
ятпа вырӑсла кун ҫути курмалла. «Тӑван Атӑл» вулакансе-
не ун пӗр сыпӑкӗпе (ӑна автор журнал валли ятарласа хатӗ-
рленӗ) кӗнеке пичетленсе тухиччен паллаштарма май тупрӗ. 

В.П.Воробьевпа пӗр вӑхӑталла музыка ӳнерӗнче С.М.Мак-
симовпа Ф.П.Павлов ӗҫленӗ - вӗсем виҫҫӗшӗ те чӑвашсен чап-
пӑ композиторӗсем, пирӗн халӑхӑн профессилле музыкин ник-
ӗсне хывса аталантаракансем. Пӗр хулара, пӗр енпе ӗҫленӗс-
керсем, паллах, вӗсем пӗр-пӗрне лайӑх пӗлнӗ. Шел пулин те, 
ҫынсем хушшинчи хутшӑнусем тӗрлӗрен аталанаҫҫӗ, пулта-
руллӑ композиторсен хутшӑнӑвӗ те ялан пӗр тикӗс килмен. 
Килӗштерсе ӗҫленӗ вӑхӑтрах вӗсем хушшинче пӑтӑрмах сик-
се тухать. Кӗнекерен илнӗ сыпӑкри ӗҫсем шӑпах ҫав кӑсӑк са-
мантпа ҫыхӑннӑ. 

пушшех ыраттарни кӑна. Анчах чан-
чан хор пирӗн пӗрре. Василий Пет
рович патне иккӗмӗш дирижер пул
са каймастӑпах ӗнтӗ... 

- Эсӗ республикӑри чи лайӑх хор-
па ӗҫлеме тивӗҫ, кӑна пурте пӗлеҫҫӗ. 
Наци хорне эс йӗркелемерӗн-и? Во
робьев ун чухне мӗн ҫинчен шутла-
нӑ? Халӗ хора пӗр-пӗччен ертсе пы-
рать. Публика та сана питӗ килӗште-
рет, ҫакна та шута ил! 

- Ӗҫлекен пур ҫинче ун вырӑнне 
каяймастӑн... 

- Воробьев хирӗҫ пулмӗ тетӗп, 
ӑнланакан ҫын. Е, хӑнӑхнӑ йӑлапа, 
шарламасӑрах ирттерсе ярать. Вӑл 
ман шухӑшпа килӗшекенччӗ, сана та 
хисеплет. Эсӗ хатӗр пул, ыттине эп 
хам ҫине илӗп. 

Калама ҫӑмӑл - тума йывӑр тенӗ 
пек, лару-тӑру ансатах пулман: Воро-
бьевӑн та, Павловӑн та тӗп дирижер 
пулас килнӗ. Пысӑк концерт коллек-
тивне ертсе пыма музыканта пысӑкта-
лантпа пӗрле амбици тени те кирлӗ. 
Ӗҫ тӗлӗшӗнчен илсен, В.Воробьева 
хӗсӗрлеме сӑлтав пулман. Ҫакна шута 
илсен Максимов хӑйӗн шухӑшне пур-
нӑҫа кӗртме тӗлӗнмелле чее меслет 
шутласа тупнӑ теме пулать. Вӑл Пат-
шалӑх капеллин канашне йӗркелет, 
Музыка шкулӗн пуҫлӑхӗ пулнӑ май, 
ӑна ертсе пырассине хӑй ҫине илет. 
Ҫав вӑхӑтрах дирижер ӗҫӗнчен паре
на пуҫлать, Ҫут ӗҫ халӑх комиссари-
ачӗн ертӳҫисене Павлова - унчченхи 
пуҫлӑхсем кӳрентернӗ наци талантне 
- музыка ӗҫне ҫӗнӗрен явӑҫтарсан 
усӑллӑ пулассине систерет. «Ҫӳлти-
сем» вӑл вашкӑртса каланине тӳрех 
ӑнланаҫҫӗ пулмалла, юпа уйӑхӗнче 
ҫакнашкал распоряжени тухать: 

«Музыка шкулӗн заведующине 
С. М. Максимова. 

Копи Ф.П.Павлова. 
Сире Чӑваш патшалӑх капеллине 

ертсе пырас ӗҫе Ф.П.Павлова явӑҫ-

тарма сӗнетпӗр. В.П.Воробьева та 
ҫак ӗҫрех хӑварас, хора ертсе пырас
сине вӗсем хушшинче пайлас. 
Ф.П.Павловпа калаҫса татӑлнӑ. 
Шалу ӗҫне икӗ дирижер хушшинче 
ҫурмалла пайлас. 

ЧАССР Ҫут ӗҫ халӑх комиссаре 
Сергеев. 

Секретаре Здорнов.» 
Ҫапла майпа пилӗк ҫул иртсен 

Ф.Павлов каллех дирижер пульчӗ 
умне тӑрать. Воробьевран никам та 
ирӗк ыйтман пулсан та (распоряже-
нине те ӑна кӑтартман пулас), унӑн 
ирӗксӗрех пӑхӑнма тивет. Пӗр шут-
ласан, ун прависене ытлашши пӑс-
ман та пек туйӑнать. Павлова вӑл 
чӑннипех хисепленӗ, ертӳҫӗсен шу-
хӑшӗпе те ку таранччен килӗшме 
хӑнӑхнӑ. 

* * * 
Хор Мускавпа Чулхулара ӑнӑҫлӑ кон-

цертсем панӑ хыҫҫӑн нумай пулмасть 
уҫӑлнӑ Музыка техникумӗн заведую-
щийӗ хор тӗлӗшӗпе тепӗр утӑм тӑвать. 
1929 ҫулхи чӳк уйӑхӗн 12-мӗшӗнче Ҫут 
ӗҫ халӑх комиссариачӗн сӗтелӗ ҫине 
ҫакнашкал хут пырса выртать: 

« Муз техникум преподава телӗ 
тата капелла дирижере В.П.Воробь
ев ҫак ӗҫсемсӗр пуҫне Педтехни-
кумра, Театр студийӗнче ӗҫлет. (...) 
Воробьев хӑй ҫине шутсӑр пысӑклав 
тиенине вӑл пӗр вӑхӑтрах тӑватӑхор 
- капелла, Музтехникумӑн пӗрлеш-
тернӗ хорӗ, Педтехникум хорӗ тата 
Театр студийӗнхорӗ-дирижере пул-
ни питӗ лайӑх кӑтартса парать. Пӗр 
ҫын пӗр вӑхӑтрах тӑватӑхорпа тухӑҫ-
лӑ ӗҫлеме пултараймасть: концерт-
семпе вечереем час-часах пӗр вӑхӑт-
раиртеҫҫӗ, ҫавӑнпа вӑл пӗр харӑсах 
пур ҫӗре те ӗлкӗреймест. 

Ҫут ӗҫ халӑх комиссариате ҫакӑн 
ҫинчен пӗлтерсе Воробьевӑн ӗҫ ка
ла пӑш не йӗркене кӗртме ыйтатӑп. 
Вӑл туса пыракан ӗҫсене те, шалу 

укҫине те икӗ специалист хушшинче 
ҫителӗклӗн пайлама май пур. 

Ҫакӑнпа пӗрлex Ф.П.Павлов хора 
ертсе пырас ӗҫе таврӑнма кӑмӑл ту-
нине пӗлтеретӗп. 

1929 с. 12.11. 
Музыка техникумӗн заведую-

щийӗ С.Максимов.» 
Максимов ҫӗкленӗ ыйтусене 

мӗнле татса парасси пирки пуҫлӑх-
сем малтанах хӑйсем хушшинче ка-
лаҫса татӑлнине пӗр иккӗленмесӗ-
рех калама пулать: вӑл ыйтса ҫыр-
нисем тӗлӗнмелле хӑвӑрт пурнӑҫа 
кӗме тытӑнаҫҫӗ. Тепӗр икӗ кунтанах 
Павлов Музыка техникумӗн вӗренте-
кенӗ тата дирижере пулса тӑрать. 
Воробьева вара «ӗҫ калӑпӑшне 
йӗркене кӗртес» сӑлтав тупса Пат-
шалӑх капеллин дирижерӗн ӗҫӗнчен 
хӑтараҫҫӗ. 

Максимов Чӑвашри чи лайӑх ди-
рижерсен пултарулӑхӗпе туллинрех 
усӑ курма тӗллев лартнине ырламал-
ла ҫеҫ. Ҫав вӑхӑтрах, республикӑра 
музыка енӗпе пысӑк талантлӑ сын-
сем питӗ сахал пулнине шута илсен, 
вӑл хӑй шухӑшне килӗшӳсӗр мел-
семпе пурнӑҫлама тӑрӑшнине ӑн-
ланма хӗн. Ҫут ӗҫ комиссариатӗнче 
ӗҫлекенсем те, Максимовпа Павлов 
та В.П. Воробьев сӑпайлӑ сын пул
нине лайӑх пӗлнӗ, анчах унӑн ҫирӗп 
кӑмӑлне, чӑтӑмлӑхне асӑрхаман 
пулмалла. Чӗрӗк ӗмӗр хушши ялти 
чиркӳре псалом юрлакантан профес-
сионаллӑ музыкант шайне хӑпарнӑ 
ҫыннӑн чӗринче мӗнлерех вӑй-хӑват 
кӗрленине шута илесшӗн пулман. 
Вӑл вӑхӑт тӗлне В.Воробьевӑн ячӗ-
шывӗ те самай сумлӑ пулнӑ, дири
жер хора ытти композиторсем ҫырнӑ 
нотӑсем тӑрӑх юрлаттарнипе ҫыр-
лахман, хӑй те халӑха килӗшекен 
юрӑсем ҫырнӑ, республикӑри патша-
лӑх шайӗнчи пӗртен-пӗр художество 
коллективне ертсе пынӑ. 

Хор ертӳҫин ыйтӑвне пуҫлӑхсем 
хӑйсем тӗллӗн, шӑв-шав ҫӗклемесӗр 
татса пама тӑрӑшнӑ. Анчах музыка-
па интересленекенсем Воробьева 
пӗлсе ҫитнӗ, вӑл хора ертсе пынине 
хӑнӑхнӑ, унӑн кӗвви-юррине ит-
лесшӗн пулнӑ. Ҫав ҫулхи раштавӑн 
21-мӗшӗнче «Ҫамрӑк хресчен» ха-
ҫатра пичетленнӗ рецензие вуласан 
ҫакна питӗ лайӑх ӑнланма пулать. 
Статья авторе, «Ҫамрӑк» тесе алӑ 
пуснӑскер, капеллӑн юлашки концер-
чӗсене тишкерет, вӑл тапхӑрта хуҫа-
ланнӑ пролетари идеологине пӑхӑн-
са сцена ҫинче ӗлӗкхи юрӑ-кӗвӗ ян-
ранине тӑрӑшсах сивлет: 

« Ф. Павловӑн, С. М. Максимовӑн 
ҫӗнӗ юррисем шӑранчӗҫ хресчен 
ҫуртӗнче иртнӗконцертра. Гэрмони-
заци енчен вӗсем ҫӗнӗ, хальчен пул
ман япаласем, анчах вӗсен ӑш-чикӗ 
тӗп авалхиех. Пӗр сӑмаххисене кӑна 
илсессӗн те, вӗсенчен кивӗ тӗнче 
шӑрши кӗрет. Кунта Ф.Павловӑн 
ҫӗнӗ «Хӗрлӗ салтак юррине» 
кӗртмесӗр калатпӑр. Юррисем тата 
ӗҫкӗ юррисенчен пулнӑскерсем. 
«Тӗнчереырлӑх (пуянлӑх), ӗҫкӗ, тӑ-
вӑнлӑх аван. Виличчен пӗрле пурӑ-
нар, ҫичӗ ютӑн мӗн ӗҫ пур» тенӗ юра-
сем ҫине уртӑнаҫҫӗ хальхи концер-
тсем. Хуҫалӑх ҫитӗнӗвӗсем, колхоз 
тӑвасшӑн ҫунса ӗҫлени, комсомол 
кӗрешӗвӗ, хут пӗлменлӗхе хирӗҫ ту-
хакан вӑй-хал - пурте концерт ҫывӑх-
не те пыраймасӑр юлаҫҫӗ». 

Вӑй илсе пыракан наци ӳнерӗ ҫин-
чен сӑмах пуҫарсан, «Ҫамрӑк» афи-
шӑсем ҫинче курӑнма пӑрахнӑ Воро
бьев ятне ырӑпа асӑнса хӑвармасӑр 
пултарайман: 

«Иртнӗ концертсенче тата ҫак 
ӑрасналӑх палӑрчӗ. Чӑваш хорне 
ертсе пыраканӗсем иккӗн пула-
канччӗ, халӗ Ф.Павлов ҫеҫ. Тепӗр 
дирижере В.Воробьев курӑнмарӗ. 
Унӑн ҫивчӗ комсомолла, ҫӗнӗсодер-



Сӑн ӳкерчӗкре: Чӑваш патшалӑх хорӗн пӗр ушкӑнӗ, 1930. 
Композиторсем хушшинче пулса иртнӗ харкашу ҫак сӑн ӳкерчӗкре те 

сисӗнет. Хӑнӑхнӑ йӑлапа хор ертӳҫисене ушкӑн варрине е мала тӑратаҫҫӗ. 
Анчах кунта вӗсем, юнашар лекесрен асӑрханнӑ евӗр, пӗр-пӗринчен аяккарах 
тӑма тӑрӑшнӑ. С. Максимов, концерт бригадин men ертӳҫи, ларакансен 
ҫумне сылтӑм енчен пырса тӑнӑ. Унӑн сӑпайлӑ купли именчӗклӗрех курӑ-
нать. В.Воробьев ҫав ретрех тепӗр енчен вырнаҫнӑ. Сӑн-пичӗ шухӑшлӑ, 
объектив ҫине кӑштах куҫ айӗн пӑхать. Парма меллӗ мар пулас - унпа юна
шар ларакан Никифор Ваҫанкка поэт-декламатор ӑна пулӑшса хулӗнчен 
тытнӑ. Ф. Павлов хыҫалти ретре хорта юрлакан арҫынсем хушшинче тӑ-
рать, шлепки не чӑрсӑррӑн куҫӗ ҫинех антарса лартнӑ. 

жаниллӗ юррисем те пытанса юлнӑ. 
Икӗ концертра унӑн пӗр «Кай-кай 
Ивана» ҫеҫ тивӗҫлӗ вырӑн йышӑн-
ма пултарчӗ, анчахвӑл та темӗншӗн 
сӳрӗкрех тухрӗ. Ку сисӗнетех.» 

Паллах, хаҫатра пичетленекен 
статьясем ыйтӑва татса пама пулта-
райман. Анчах В.Воробьевшӑн ырӑ 
сӑмах та тем пек паха пулнӑ. Мӗнле 
йывӑр килсен те вӑл шанчӑкне ҫухат-
ман, кӑнттам ӗҫтешӗсемпе те, иккӗ-
ленме пӗлмен пуҫлӑхсемпе те пӗр 
чӗлхе тупма тӑрӑшнӑ. Хӑй ҫырса хӑ-
варнӑ тӑрӑх, темиҫе уйӑх хушши 
«ыйтӑва юлташла татса пама меслет 
шырарӑм, ҫавтӗллевпе Максимовпа 
Павлова дирижер ӗҫне тӳлевсӗр туса 
пыма сӗнтӗм, анчах вӗсем килӗ-

шесшӗн пулмарӗҫ. Ҫут ӗҫ комисса-
риачӗн пуҫлӑхне Сергеев юлташа 
ӳкӗте кӗртме тӑрӑшрӑм, вӑл та мана 
ӑнланасшӑн пулмарӗ». 

1930 ҫулхи нарӑс уйӑхӗнче вырӑн-
ти хаҫатсем кӗтмен ҫӗртен Чӑваш 
Республикинчи адвокатурӑри лару-
тӑрӑва сивлесе ҫырма пуҫлаҫҫӗ. 
«Адвокатсен коллегийӗнче ирттернӗ 
тӗрӗслев ку организаци йӑлтах ниш-
лӗленсе кайнине кӑтартса пачӗ», -
тесе ҫырнӑ официаллӑ статьяра. 
Юрисконсульт пулнӑ Ф.Павлова 
«ӗҫлеме пӗлмен, политика 
тӗлӗшӗнчен кая юлнӑ специалист» 
тесе сивленӗ (вӑл вӑхӑтра Ф.Павлов 
Музыка техникумне ӗҫлеме куҫнӑ 
пулнӑ, ҫавӑнпа ӗнерхи юлташӗсем 

ӑна хӑрамасӑрах тӳпелеме пултар-
нӑ). Ҫакнашкал ӗҫ-пуҫ тапрансан 
Воробьев, хӑюлланса, хӑйӗн пра-
вишӗн кӗрешме вӑй ҫитерет. Йывӑр-
лӑхсем умӗнче пурте пӗр тан пулни
не ӑнланса илет пулас вӑл, ытларах 
чухне хӑйне пӗччен, хӳтлӗхсӗр туй-
ма хӑнӑхнӑ чунра кӗтмен ҫӗртен 
унӑн нушине те ӑнланма пултаракан 
ҫынсем тупӑнас ӗмӗт ҫуралать. 

1930 ҫулхи пуш уйӑхӗн 7-
мӗшӗнче Василий Петрович Ҫут ӗҫ 
халӑх комиссариачӗн ҫумӗнчи 
РКК-на (кунашкал кӗскетсе ҫырни-
не «Тавлашуллӑ ӗҫсене сӳтсе ява-
кан комисси» тесе ӑнланмалла пу
лас) заявлени ҫырса парать. Чунӗ 
кӳтсе ҫитнӗскер калас тенӗ сӑмах-
ӗсене уҫҫӑн каланӑ: 

«... Чӳк уйӑхӗн варринче ... Ҫут 
ӗҫ комиссариатӗнче Шупашкарти 
вӗрентӳ заведенийӗсенче музыка 
ӗҫне йӗркелес ыйтупа канашлу ирт-
тернӗччӗ ...Тухса калаҫакансене 
кӑштах итленӗ хыҫҫӑн эпӗ хама Чӑ-
ваш патшалӑх хорӗн дирижерӗнчен 
кӑларма малтанах палӑртса хунине 
ӑнлантӑм. Халӑх комиссарне Серге
ев юл та ша хама Чӑваш патшалӑх 
хорӗнче Павловпа пӗрле ӗҫлеме хӑ-
варма тата Педтехникумра препода
ватель ӗҫӗнче хӑварма ыйтрӑм, Пав
лова Музтехникумпа Театр студинче 
ӗҫ пама сӗнтӗм. Ф.П.Павлов «театр 
таврашне юратмастӑп, ҫавӑнпа сту
динче ӗҫлеме килӗшместӗп, кӑнтӑр 
вӑхӑтӗнче иртекен занятисене илме 
те кӑмӑл ҫук» тесе хучӗ. Эпӗ ӑнлан-
тарса калани, хама дирижер ӗҫӗнче 
хӑварма ыйтни - мӗншӗн тесен ку 
манӑн тӗпӗҫ, эпӗ ӑна революци пуҫ-
ланнӑранпах тӑрӑшса тата пӗтӗм кӑ-
мӑлтан туса пынӑ,- кӑлӑхах пулчӗ, 
ҫавӑнпа ҫак <трагикомедиллӗ> 
(кӗтеслӗ скобкӑна илнӗ сӑмаха до-
кументра туртса хунӑ -М.К.) канаш-
луран питӗ пӑлханса тухса кайрӑм, 

хамӑн саккунлӑ правасене хӳтӗлеме 
пултараймарӑм. Канашлура мана 
хор дирижерӗн ӗҫне туса пыма пул-
таратӑн, анчах укҫине Ф.П.Павлова 
тӳлесе тӑрӑпӑр тесе шантарчӗҫ. 
У наш кал шантарса калани те суя 
пулчӗ. Дирижер ӗҫӗнчен хӑтарнӑ 
хыҫҫӑн пӗр-ик эрнерен хумханса та 
пӑлханса Ф.П.Павловран хор пӗр 
пьесӑна юрланӑ чух дирижер пулма 
ирӗкыйтрӑм. Анчахвӑл, С.М.Макси
мов ирӗк паманни ҫине йӑвантарса, 
мана хор патне ямарӗ. 

Ӗҫри юлташсенчен ҫавнашкал 
мӑшкӑл тӳсме тивӗҫ мар эпӗ. (...) 

Ҫут ӗҫ халӑх комиссариачӗ ҫум-
ӗнчи тавлашуллӑ ӗҫсен комиссине 
хама дирижер ӗҫне тавӑрма, Театр 
студинче эпӗ ирттерекен уроксене 
Ф.П.Павлова пама ыйтатӑп. 

07.03.1930 с. 
В.Воробьев.» 

Пуш уйӑхӗн 14-мӗшӗнче РКК ла-
рӑвӗ пулса иртнӗ. Протоколта 
С.М.Максимов сӑмахӗсем упранса 
юлнӑ: 

«Ӗҫрен хӑтарасси ытла ну май 
ӗҫре ӗҫленипе ҫыхӑннӑ... Мал a pax 
3/0 тенке яхӑн илнӗ, халӗ 180 тенке 
яхӑн илет. Ф.Павлов та ҫавӑн чухлех. 
Ф.Павлова лартнӑ чухне ӗҫӗ те, укҫи 
те иккӗшне те ҫителӗклине шута 
илтӗмӗр. Ф.Павлов Музтехникумра 
вӗрентет, ҫавӑнпа хора та унӑнах ер
тсе пымалла. Икӗдирижер пулни хора 
сиен кӳрет. Воробьев хӑйӗн юррисе-
не Педтехникумра юрлаттарма пулта-
рать. Капелла ун юррисене юрланӑ 
чух капеллана та ертсе пыма пулта-
рать. Воробьева ӗҫрен кӑларман, ыт
ла шши ӗҫленинчен ҫеҫ хӑтарнӑ. 
Вёсен ӗҫне хаклас пулсан, иккӗшӗ те 
лайӑх. Павлов, тен, унранпёрре текая 
мар (...) Укҫа-тенкӗ енчен Воробьев 
йӗркеллӗ пурӑнать, ӗҫлеме май туса 
паратпӑр, хор ун юррисене юрланӑ 
чух дирижер пулма май пур.» 

Воробьев унпа килӗшмест, ый-
тӑвӗ шалу укҫинче мар тесе тӗрӗсех 
асӑрхаттарать: «мана укҫа-тенкӗ ен
чен мар, мораль тӗлӗшӗнчен кӳрен-
терчӗҫ». Комиссии «ӗҫ пайӗ» текен 
ушкӑнӗ ун майлӑ пулать, «Воробьев 
В.П. юлташа Патшалӑххорӗн ертӳҫ-
ин ӗҫӗнчен хӑтарни тӗрӗс мар, 
мӗншӗн тесен ку ыйтупа Воробьев-
па калаҫса килӗшмен, ӗҫ ну май пул-
нисӗр пуҫне ӗҫрен кӑларма нимле 
сӑлтав та пулман. Ӗҫ пайӗ админис-
трацие ку ыйтӑва Воробьевпа хӑйӗ-
нпе килӗшсе татса пама сӗнет». 

Анчах пултарулӑх ҫыннисемпе 
пӗр чӗлхе тупма пӗлмен админист
рации хӑй йӑнӑшне йышӑнасшӑн пул-
масть. Ҫавна пула ыйту пур инстан-
ци витӗр тухать. Василий Петрович 
та ҫине тӑрсах хӳтӗленет. Пуш уй-
ӑхӗн 17-мӗшӗнче вӑл Ҫутӗҫ комис-
сариатне заявлени тӑратать, «тапӑ-
накансене» хирӗҫлесе ҫапла 
ҫырать: 

«С.М.Максимов икӗ дирижер пул-
ни хоршӑн сиенлӗ тесе тӳрре тухни 
ӗнентерӳллӗ мар ... Мӗншӗн-ха 
иртнӗ 1929 ҫулта С.М.Максимов 
Ф.П.Павлова манпа пӗрле хора ерт
се пыма ӗҫе илчӗ, ун чухне те икӗ 
дирижер пул ни «сиенлӗ» пулман-и? 
Уна шкал каласа ӑнлантарни вӑл 
тӳрре тухма тӑрӑшни ҫеҫ... С.М.Мак-
симовпа Ф.П.Павлов мана юлташ 
теҫҫӗ пулсан унашкал хӑтланмалла 
мар». 

Пуш уйӑхӗн 21-мӗшӗпе 23-
мӗшӗнче «Мирлештерекен камера» 
текен ушкӑнпа третейски суд заседа-
нийӗсем иртеҫҫӗ. Ҫут ӗҫ халӑх ко-
миссариатӗнче ӗҫлекен В.И.Ивербе-
ев, тавлашу шала кайнине кура чӑ-
тӑмлӑхне ҫухатать пулас, оппонента 
питӗ килӗшӳсӗр айӑплама пӑхать. 
Малтан калани ҫумне хушса вӑл 
«Ф.Павловӑн регент пултарулӑхӗ 
Воробьев юлташӑннинчен чылай 

пысӑкрах» тесе хурать. Василий Пет
рович парӑмра юлмасть, хуравла-
малли сӑмахне тупать: 

«Нумай ӗҫлекен ҫыннӑн ӗҫ кала-
па ш не пӗчӗклетес тесен ӑна тӗп 
ӗҫӗнченмар, хушма ӗҫрен хӑтармал-
ла. Дирижер ӗҫӗ манӑн тӗп ӗҫ, вӑл 
манӑн специальность, эпӗ ку ӗҫре 27 
ҫул ӗҫленӗ. Специалистхӑй ӗҫне пӑ-
рахмасть, Ф.Павлов вара революци 
тапхӑрӗнче ҫеҫ тем тӗрлӗ ӗҫылмаш-
тарчӗ: халӑх судйи те пулчӗ, ку ӗҫе 
пӑрахса Чӑваш педагогика технику-
мӗнче чӑваш хорне ертсе пычӗ, кая-
рах ку ӗҫе те тиркерӗ, юрисконсуль
та куҫрӗ». 

Воробьев сӑмахӗсем процеса хут-
шӑнакансен пӗр пайне ун майлӑ ҫавӑ-
раҫҫӗ. Малтанах ӑна хирӗҫ пулнисем, 
паллах, хӑйсем ҫиеле тухма тара-
шассе. Третейски суд ларӑвӗ усӑсӑр 
иртет. Суд председателей (вӑл вӑхӑт-
ра ӑна «Супер-арбитр» тенӗ) ирӗксӗ-
рех ыйтӑва татса парассине хӑй ҫине 
илме тивет. Вӑл йышӑннӑ постанов-
ленинче ҫапла ҫырнӑ: 

« /. Воробьев Чӑваш патшалӑх 
хорне йӗркелекенсенчен пӗри, спе
циалист; ҫавӑнпа ӑна ҫак хорпа 
ӗҫлеме чарнине тӗрӗс мар тесе йы-
шӑнас. 

2. Икӗ специалиста та тӗрӗсрех 
усӑкурас, пултарулӑхне кӑтартма ик-
кӗшне те лайӑх мелеем туса парас 
тӗллевпе специалистсемпе малаш-
не ҫаплаусӑ курнине тӗрӗс тесе шут-
лас: Воробьев - Педтехникумра, 
Павлов - Музтехникумра тата Студи-
ре. Патшалӑх хорне ертсе пырасси-
не ҫапла майпа йӗркелес: Павлов -
пӗрремӗш дирижер, Воробьев -
иккӗмӗш дирижер.» 

Хӑйӗн профессионаллӑ тивӗҫне 
хӳгӗлеме вӑй ҫитернӗ Василий Воробь
ев пурнӑҫра пирвайхи хут ҫӗнтерӳсем 
пултарулӑхра ҫеҫ мар, пурнан пурнӑҫ-
ра та пулма пултарнине туйса илет. 


